
Inakadiriwa kuwa watu wenye ulemavu nchini Tanzania wanafika milioni mbili 
(2,000,000). Idadi hii inafikia karibu asilimia 5.8 ya watanzania wote. Takimu 
zingine zinaonesha kuwa karibu watanzania milioni nne na laki mbili (4, 
200,000) wanaishi na ulemavu. Ulemavu huu upo wa aina nyingi na kila 
ulemavu una changamoto zake. Kuna ulemavu wa akili, viungo vya mwili, 
Ualbino, wasioona Viziwi na kadhalikka.
Changamoto kubwa inayowakumba watu wenye ulemavu ni pamoja na 
kutokufikiwa au kutokupata fursa mbalimbali zinazotolewa au kubainishwa na 
sheria na sera mbalimbali za nchi yetu. Tunatambua kuwa, kumekuwa na 
juhudi mbalimbali ambazo jumuiya ya kimataifa na nchi yetu, Tanzania, 
imezichukua ili kuhakikisha kuwa watu wenye ulemavu wanapata fursa na 
kufurahia fursa hizo kama ilivyo kwa watu wasio na ulemavu. Si budi juhudi 
hizo zikaimarishwa na kupewa uzito wa juu ili watu wenye ulemavu wafurahie 
haki zao za kimsingi na waishi maisha yenye utu, staha na wajitegemee. 
Tunaamini kuwa, watu wenye ulemavu wa aina yeyote wana uwezo wa 
kujitegemea na kufanya kazi. Pia, tunaamini kuwa wakijitegemea kiuchumi, 
kila aina ya ukatili dhidi yao utatokomea au kupungua kwa kiwango kikubwa 
sana.
Ikumbukwe kwamba haki kuu kupita zote kwa binadamu ni haki ya kuishi. Haki 
hii haiwezi kusimama peke yake bila uwepo wa haki zingine. Hivyo basi sisi 
watu wenye ulemavu;
TUNAAMINI kwamba watu wote wameumbwa sawa na wana haki sawa; 
TUNATAMBUA kwamba Katiba (1977), na mfumo wa kisheria na kisera nchini
umetoa fursa mbalimbali za kiuchumi, kijamii na kisiasa kwa watu wenye 
ulemavu;

TUNAJUA kwamba Tanzania imeridhia mikataba mbalimbali yakimataifa na 
kikanda ambayo inaipa majukumu ya kutetea, kulinda, kuheshimu na kutimiza 
haki za watu wenye ulemavu ikiwemo kuwapatia fursa za kiuchumi, kijamii, 
kiuongozi na kiajira/kikazi kwenye mfumo rasmi;

KWA PAMOJA tunaazimia kutoa Azimio hili, ili watunga sera, watekeleza sera, 
watu wenye nafasi za kisiasa na kimamlaka waweze kuhakikisha kwamba 
wanatimiza wajibu wao ili watu wenye ulemavu waweze kupata fursa 
mbalimbali zinazo ainishwa ili watu wenye ulemavu tuishi maisha yenye staha 
na utu, Na kwa misingi hiyo, tunaazimia kama ifuatavyo;

IBARA YA 1: HAKI YA KUPATA AJIRA
Kwa mujibu wa Sheria ya Watu Wenye Ulemavu,Na. 9 (2010) Kifungu cha 
31(2),
waajiri wote wenye waajiriwa zaidi ya 20, wanatakiwa angalau asilimia 3 
ya waajiriwa wote wawe watu wenye ulemavu. Tunatambua kuwa Sheria hii 
haitekelezwi ipasavyo na waajiri binafsi na Serikali yenyewe kama mwajiri.

Hivyo tunadai kwamba;

1. Serikali ihakikisha kuwa kila mwajiri, ikiwemo Serikali yenyewe na taasisi 
zake, Mashirika ya Uma na binafsi yenye waajiriwa wanaozidi 20 wanaajiri 
watu wenye ulemavu. Serikali ihakikishe kanuni na miongozo ya kuwabana 
waajiri wote inatekelezwa ipasavyo.

2. Serikali ihakikishe ubaguzi katika ajira unakatazwa na

3. Serikali ihakikishe waajiri wote wanatoa taarifa kwa maafisa ustawi wa jamii 
juu ya hali ya watu wenye ulemavu kazini kwao, yaani aiana ya mafunzo 
wanayowapa, na namna wanavyo wasaidia kupambana na ubaguzi kazini.

IBARA YA 2: HAKI YA KUPATA MIKOPO YA KUFANYA KAZI ZA KIUCHUMI
Kwa mujibu wa Sheria ya Serikali za Mitaa (1982) watu wenye ulemavu 
wanapaswa kupata mikopo toka serikali za mitaa ili waweze kufanya kazi zao 
za kiuchumi kwaajili ya kujitegemea kiuchumi. Ni wazi kuwa ufikiwaji wa 
mikopo hii kwa watu.

wenye ulemavu umekuwa mgumu na pengine hawaipati kwa sababu za 
kiutendaji, mashariti magumu, urasimu, na changamoto za kimfumo usio rafiki 
kwao.

Hivyo tunadai kwamba;

1. Serikaliifanyewepesikwawatuwenyeulemavukupatamikopohiyo;
2. Serikali ihakikishe watu wenye ulemavu wanapewa kipaumbele ili waweze 
kuifikia na kuipata mikopo hiyo;
3. Serikali ihakikishe Mfuko wa Taifa wa Watu wenye Ulemavu uanzishwa na 
kupatiwa fedha. (sheria Na 9 -2010 – kifungu cha 57).

IBARA 3: KUJENGEWA UWEZO KATIKA NYANJA/FANI MBALIMBALI
Kwa mujibu wa Mpango wa Taifa wa Miaka Mitano 2016/2021, Serikali 
imeweka wazi kuwa itaweka mazingira wezeshi ili watu wenye ulemavu 
wapatiwe mafunzo mbalimbali ili waweze kujitegemea kiuchumi. Juhudi kama 
hizi pengine hazijaonekana kwa vitendo na kwa kiwango kinachotia moyo kwa 
watu wenye ulemavu.

Hivyo basi tunaitaka Serikali:
1. Ihakikishike watu wenye ulemavu wanapewa mafunzo maalumu ya stadi za 
kazi na kuwezeshwa kimitaji ili waweze kujitegemea kama ambavyo Mpango 
wa Taifa wa Miaka mitano 2016/2021 unavyotamka; na
2. Ihakikishe mafunzo hayo yanakuwa endelevu kwa kuwekwa kwenyee 
mitaala ya vyuo vya ufundi.

IBARA YA 4: KUPATA MSAADA WA KIFEDHA KWA WATU WENYE ULEMAVU
Kwa mujibu wa Mfuko wa Maendeleo wa Jamii (Tanzania Social Action Fund- 
TASAF), Serikali imedhamiria kuhakikisha kuwa kaya masikini zinasaidiwa 
kifedha ili ziweze kupiga hatua kiuchumi. Watu wenye ulemavu ni miongoni 
mwa watu masikini sana katika jamii ya watanzania.

Hivyo, tunataka kwamba:

1.Serikali,kupitiaTASAF,iwapekipaumbelewatuwenyeulemavukwakuwapa 
misaada ya kifedha na kimafunzo ili waweze kujitegemee na kuishi maisha 
yenye utu na staha;
2. Serikali kupitia TASAF, iwe na ufuatiliaji wa karibu ili watu wenye ulemavu 
wasiachwe;
3.Serikali,ihakikisheSekretariatiyaAjiraiwenakanzidata(database)yawatu 
wenye ulemavu ikionesha elimu waliyonayo, sifa za kuajiriwa, na iwaajiri kwa 
mujibu wa uwezo wao kwenye ajira zinazopitia Sekretariati ya ajira.

IBARA 5: KUPEWA FURSA ZA KIUONGOZI NA KIUTENDAJI
Tanzania imepiga hatua kubwa katika kuwapatia watu wenye ulemavu nafasi 
mbalimbali za kiuongozi na kiutendaji katika idara na taasisi mbalimbali za 
Serikali. Kuna wabunge (kuteuliwa), makatibu wakuu na wengineo, kwa 
uchache. Juhudi hizi zinatia faraja na si budi zipongezwe na kupigiwa chapuo.
Tunaamini kwamba watu wennye ulemavu wanaweza na wana kila sifa ya 
kuwa viongozi katika jamaii na taasisi mbalimbali za Serikali. Fursa 
walizopewa, tunaamini ni chache.

Hivyo tunaiomba Serikali:
1. Kuhakikisha inawapa watu wanaoishi na ulemavu nafasi za kiuongozi na 
kiutendaji katika taasisi na idara za Serikali/za umma. Hii ni pamoja na Serikali 
Kuu, Idara nyeti, Serikali za Mitaa na Mashirika ya Umma; na
2. Kuhakikisha kwamba watu wenye ulemavu hawanyimwi fursa hizi 
kwasababu tu wanaishi na ulemavu.

IBARA 6: ULINZI KUELEKEA KATIKA UCHAGUZI MKUU
Kwa mujibu wa Katiba ya Tanzania, sheria, mikataba na matamko mbalimbali 
ya kimataifa, kikanda na kitaifa, kila mtu ana haki ya kuishi. Tunatambua kuwa 
Tanzania imepitia kwenye wakati mgumu miaka ya 2000s ambapo watu 
wenye
Ualbino waliuawa, au kunyofolewa viungo mbalimbali vya miili yao kwa imani 
za kishirikina.

Visa hivi visivyo na utu vimepungua sana nchini ingawa havijaisha kabisa. Hata 
hivyo tukielekea kwenye uchaguzi mkuu, Tanzania inaweza kuelekeza nguvu 
kwenye uchaguzi kuakiikisha watesi wa watu wenye ualbino ambao wanaweza 
kurudi tena hawapati nafasi kutekeleza nia yao ovu dhidi ya watu wenye 
ualbino.

Hivyo tunaitaka Serikali:
1.Kuhakikishaulinzikwawatuwenyeualbinounaimarishwahasawakatiwa kipindi 
cha uchaguzi na kipindi vingine visa na matukio kama haya yanadhibitiwa; na.
2. Kuhakikisha kuwa viashiria vyovyote kwa watu wenye ulemavu kudhuriwa 
vinashughulikiwa kabla ya madhara kutokea.

IBARA 7: UELEWA WA JAMII JUU YA HAKI ZA WATU WENYE ULEMAVU
Jamii ya kitanzania imekuwa na uelewa mdogo juu ya watu watu wenye 
ulemavu. Jamii imekuwa ina amini kuwa watu wenye ulemavu ni laana, aibu na 
ni daraja la chini.

Uelewa huu umepelekea watu wenye ulemavu kuuawa, kutengwa, kupuuzwa, 
kudharauliwa na kunyimwa haki za msingi kama vile elimu, mali, huduma za 
afya na kadhalika.

Hivyo tunaitaka Serikali:
1. Kuhakikisha kuwa programu na mikakati ya Serikali inakuwa na kipengele 
maalum juu ya ulemavu na watu wenye ulemavu

IBARA 8: UTEKELEZAJI WA MIKATABA NA MAAZIMIO YA KIMATAIFA 
AMBAYO TANZANIA NI MWANACHAMA
Tunatambua Serikali ya Tanzania imeridhia au kuonesha nia ya kuwa sehemu 
ya juhudi za kimataifa ya kuwainua na kuwalinda watu wenye ulemavu kwa 
kuwapatia fursa mbalimbali. Tunatambua Tanzania imeridhia na kusaini 
Mkataba wa
Kimataifa wa Haki za Watu Wenye Ulemavu (CRPD-2006 na Mkataba wa 
Nyongeza wa Haki za Watu Wenye Ulemavu 2009). Lakini pia tunatambua 
kuwa kuna mengi bado hayajatekelezwa na Serikali.

Hivyo, tunaitaka Serikali:
1. Kuhakikisha inatekeleza kwa vitendo mikataba na matamko mbalimbali ya 
kimataifa ambayo Tanzania imeonesha nia au imeridhia; na
2. Kuhakikisha inaridhia mikataba na matamko ya kimataifa na kikanda juu ya 
watu wanaoishi na ulemavu.

IBARA 9: KUHUSU ELIMU KWA WATU WENYE ULEMAVU
Tunatambua kwa dhati Tanzania ina programu mbalimbali zinazolenga 
kuwawezesha watu wanaoishi na ulemavu ikiwa ni pamoja na ruzuku kwa 
wanafuzi wa elimu ya msingi na sekondari. Tunatambua Kuna changamoto 
kwa wanafunzi wenye ulemavu kama vile: kukosekana kwa vitendea kazi, 
miudominu rafiki, walimu wa elimu maalum na kadhalika.

Hivyo tunaitaka Serikali:
1. Kuhakikisha wanafunzi wote wenye ulemavu wanapata mazingira rafiki na 
vifaa wezeshi vya kujifunzia.
2. Kuhakikisha walimu wanapatiwa mafunzo ya namna ya kufundisha 
wanafunzi wenye ulemavu; na
3. Kuhakikisha miundombinu ya shule kama vile vyoo, madarasa, maabara, na 
mengineyo, inakuwa rafiki kwa wanafunzi wenye ulemavu.

